
ELVIRA LAMA FERNÁNDEZ deputada do GRUPO PROVINCIAL 
SOCIALISTA, en base ó previsto no artigo 46 da Lei de Bases Reguladora do 
Réxime Local, ó artigo 91 e 97, entre outros, do R.O.F. e o Regulamento da 
Corporación presenta a seguinte MOCION SOBRE A SITUACIÓN DE 
COLASPSO NO SERVIZO DE URXENCIAS DO CHUO. 
 
A dramática situación de colapso coa que se atopan os enfermos que acoden 
ós servizos de urxencias do CHUO están a sacar á luz pública as denuncias 
dos profesionais e dos propios pacientes, que teñen que soportar, por mor das 
políticas de recortes as consecuencias dunha xestión nefasta por parte da 
Consellería de Sanidade e do Goberno do PP na Xunta de Galicia. 
 
Redución das partidas orzamentarias destes últimos seis anos, falta de 
infraestruturas no servizos de urxencias, peche do Hospital de Piñor para 
ingresos de larga e media estancia, onde dicían ia quedar una “planta colchón” 
para situación de emerxencia (tales como picos estacionais de gripe no inverno 
ou de gastroenterite no verán), únese tamén á redución de efectivos (19 
médicos  menos na provincia en atención primaria), contratos de persoal por 
días e mesmo por horas, coa conseguinte diminución  na calidade dos servizos 
de atención primaria, con médicos que atenden a cota doutros compañeiros por 
ausencias, que non se cobren nin se repoñen efectivos.  
 
Todo un caldo de cultivo que propicia un atasco no servizo de urxencias do 
CHUO, que pon en risco a saúde das persoas, e que os profesionais denuncian 
alertando de riscos de morte por mor da saturación, da falta de espazo, de 
hixiene, por falta de material, e moitas mais carencias que deixan a xestión de 
recortes deste goberno en evidencia, a saúde en risco, e a sobrecarga de 
traballo nuns profesionais  que xa non dan abasto. Mentres fálase de altas 
precipitadas, que volven ó servizo con empeoramento, agravando as patoloxías 
e encarecendo os tratamentos. 
 
A consecuencia da nefasta xestión do PP en materia sanitaria é una deficiente 
atención ós pacientes en condicións infrahumanas, atendidos en pasillos, en 
despachos ou en cuartos da limpeza, e cando xa non se pode mais en UPIs 
que se abren exproceso, para volver a pechalas en escasos días ou horas. 
 
Estase a dar a tormenta perfecta, e ante o caos reinante, veñen as denuncias 
ante o Defensor do Pobo, e vemos como o CHUO sae nas noticias das 
televisións e nos xornais creando alarma social.Así é como se visualiza mellor 
a situación que vostedes tratan de negar con números baixo criterios de 
eficacia y eficiencia. Pero a realidade non deixa lugar á dúbida, e non estamos 
a falar de “falta de confort” como descaradamente dixo a Conselleira, falamos 
de persoas, falamos de dignidade dos pacientes e tamén dos profesionais que 
sobresaturados non atopan remedio para unha patoloxía grave para a 
poboación, que son as políticas sanitarias que o PP aplica: recortes, menos 
recursos e desmantelamento dun servizo público básico, que tanto tempo nos 
custou construír. 

Quéixanse os profesionais que non poden programar operación cirúrxicas 
porque non teñen camas de pre e pots-operatorio, polo tanto menten cando 
falan que recortan as listas de espera. 
 
As secuelas desta grave situación en urxencias, son plantas sobresaturadas 
tanto  en medicina interna como en neumoloxía, nunha provincia envellecida 
como a nosa. Están vostedes aplicando con dor, nunca mellor dito, o seu 
ideario político en materia de sanidade, infame e de custes impredecibles, para 
a saúde das persoas en aras de criterios económicos, cando todos sabemos 
que a saúde non se compra, pero vostedes empéñanse en facer negocio con 
ela, e favorecer o desmantelamento da sanidade pública  en beneficio da 
privada. 
 
Trátase de cartos, pero sobre todo, trátese de saúde e de enfermidade, trátase 
de ver a realidade dun colapso e dun caos no servizo de urxencias, por mor de 
unha nefasta xestión e planificación dos recursos públicos. Trátase de que 
vostedes non poden atentar conta a cidadanía nun tema tan delicado como 
vivir ou morrer. Trátase de persoas e dos seus dramas porque ninguén vai a 
urxencias por capricho. 
 
Por todo o exposto anteriormente propoñemos a seguinte  
 
PROPOSTA DE ACORDO: 
 

 Esixir da Consellería de Sanidade e do Goberno da Xunta de Galicia 
o incremento de recursos humanos, estruturais e materias, para 
poñer fin o colapso no servizo de urxencias do CHUO de forma 
urxente e inmediata. 

 Esixir da Consellería de sanidade e do Goberno da Xunta de Galicia 
medidas preventivas nos puntos de Atención primaria con recursos 
humanos, materiais e estruturais, para minimizar os ingresos no 
servizo de urxencias do CHUO. 

 
En Ourense, a 28 de xaneiro de 2015. 
 

Elvira Lama Fernández 

 
-SR. PRESIDENTE DA DEPUTACIÓN PROVINCIAL DE OURENSE 


